
  Արտաշատ համայնքի վարչական տարածքում աղբահանության և սանիտարական մաքրման աշխատանքների իրականացման կարգն ու ծրագիրը հաստատելու մասին Արտաշատ համայնքի ավագանու որոշման ընդունումը պայմանավորված է <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 20-րդ կետի պահանջներով, որի համաձայն՝ համայնքի ավագանին իրականացնում է <<Աղբահանության և սանիտարական մաքրման մասին>> Հայաստանի Հանրապետության օրենքով նախատեսված լիազորություններ:
  <<Տեղական տուրքերի և վճարների մասին>> Հայաստանի Հանրապետության օրենքի 10-րդ հոդվածի 1-ին մասի 7-րդ կետի համաձայն, որպես տեղական վճարի տեսակ  է սահմանված հետևյալը՝ համայնքի կողմից աղբահանության վճար  վճարողների համար աղբահանության աշխատանքները կազմակերպելու համար, իսկ 8-րդ կետը սահմանում է՝ համայնքի կողմից իրավաբանական անձանց կամ անհատ ձեռնարկատերերին շինարարական և խոշոր եղրաչափի աղբի հավաքման և փոխադրման, ինչպես նաև աղբահանության վճար վճարողների շինարարական և խոշոր եզրաչափի աղբի ինքնուրույն հավաքման և փոխադրման թույլտվության համար:
  <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 20-րդ կետի և <<Աղբահանության և սանիտարական մաքրման մասին>> Հայաստանի Հանրապետության օրենքի 10-րդ հոդվածի 4-րդ մասի իրավահամեմատական վերլուծությունը ցույց է տալիս, որ համայնքի ավագանու կողմից պետք է հաստատվի համայնքում աղբահանության աշխատանքների իրականացման կարգն ու պայմանները:
  <<Արտաշատ համայնքի վարչական տարածքում աղբահանության և սանիտարական մաքրման աշխատանքների իրականացման կարգն ու պայմանները հաստատելու մասին>> Արտաշատ համայնքի ավագանու որոշման նախագծով  սահմանվում են.

  . սանիտարական մաքրման իրականացման ձևերը,

  .ձյան մաքրման և սառցակալման դեմ աշխատանքների իրականացման դեմ միջոցներ,

  . աղբահանության և սանիտարական մաքրման ծառայությունների ժամանակ կիրառվող պահանջների կատարումը,

  . աղբամանների տեղադրման անհրաժեշտ հեռավորության չափերը,

  . աղբամանների տեղադրման թույլատրելի վայրերը, ինչպես նաև արգելված վայրերը,

  . սույն որոշմամբ հաստատվող կարգի հիմնական նպատակները և գործառույթները,

  . համայնքի 2022 թվականի բյուջեով աղբահանության և սանիտարական մաքրման աշխատանքների իրականցման նպատակով նախատեսված գումարի չափը և այլն:

  Արտաշատ համայնքի վարչական տարածքում աղբահանության և սանիտարական աշխատանքների մաքրման իրականցման կարգն ու ծրագիրը սահմանելու մասին Արտաշատ համայնքի ավագանու որոշման ընդունման արդյունքում համայնքի վարչական տարածքում կկարգավորվի աղբահանության և սանիտարական մաքրման աշխատանքների հետ կապված իրավահարաբերությունները, կսահմանվի աղբահանության և սանիտարական մաքրման աշխատանքների իրականացման հստակ կարգը, ձևը, պայմանները, նպատակները և գործառույթները:
